Ա Մ Փ Ո Փ Ա Թ Ե Ր Թ

««ՊԵՏԱԿԱՆ ՊԱՇՏՈՆՆԵՐ ԶԲԱՂԵՑՆՈՂ ԱՆՁԱՆՑ ՎԱՐՁԱՏՐՈՒԹՅԱՆ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ
ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» նախագծի վերաբերյալ
ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑԱԾ ԴԻՏՈՂՈՒԹՅՈՒՆՆԵՐՆ

ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ ԱՌՆԵԼՈՒ ՎԵՐԱԲԵՐՅԱԼ

	Դիտողության, առաջարկության հեղինակը

(գրության համարը և ամսաթիվը)


	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.ՀՀ ֆինանսների նախարարություն,

23.02.2015թ.

թիվ 01/82-2/3794-15

գրություն


	Նախագծի վերաբերյալ առաջարկություններ չունեն:
	
	

	2. ՀՀ աշխատանքի և սոցիալական հարցերի նախարարություն

17.02.2015թ.

թիվ ԱԱ/ԹԱ-2-1/1122-15

գրություն
	Նախագծի վերաբերյալ առաջարկություններ չունեն:
	
	

	3. ՀՀ վճռաբեկ դատարան

09.03.2015թ.

թիվ ՎԴ-Ե-1283

գրություն
	ՀՀ Սահմանադրության 94-րդ հոդվածի 1-ին պարբերության համաձայն` «Դատարանների անկախությունը երաշխավորվում է Սահմանադրությամբ և օրենքներով»:

ՀՀ Սահմանադրության 97-րդ հոդվածի համաձայն՝ «Արդարադատություն իրականացնելիս դատավորը (...) անկախ է, ենթարկվում է միայն Սահմանադրությանը և օրենքին:

Դատավորի (...) գործունեության երաշխիքները (...) սահմանվում են Սահմանադրությամբ և օրենքով: (...)»:

Ժողովրդավարություն իրավունքի միջոցով Եվրոպական հանձնաժողովը (Վենետիկի հանձնաժողովը) «Դատական համակարգի անկախության մասին» զեկույցի 53-րդ կետում արտահայտել է հետևյալ դիրքորոշումը. «Պետության պարտականությունն է ապահովել բավարար ֆինանսական միջոցներ դատական համակարգի համար: Նույնիսկ ճգնաժամի պայմաններում դատական իշխանության պատշաճ ֆինանսավորումը չի կարող վտանգվել»:

Դատավորների վարքագծի բանգալորյան սկզբունքների՝ դատական մարմինների անկախության վերաբերյալ մեկնաբանությունների համաձայն՝ յուրաքանչյուր անդամ պետության պարտավորությունն է տրամադրել բավարար միջոցներ դատական մարմիններին՝ իրենց գործառույթները պատշաճ կերպով իրականացնելու համար:

Դատավորների վարքագծի բանգալորյան սկզբունքներում որպես դատական համակարգի անկախության համար անհրաժեշտ պայման նշվում է նաև ֆինանսական ապահովությունը, այսինքն՝ օրենքով սահմանված աշխատավարձի իրավունքը, որը ենթակա չէ գործադիր իշխանության կողմից այնպիսի կամայական միջամտության, որը կարող է վնասել դատական համակարգի անկախությանը (26-րդ կետի (բ) ենթակետ):

Դատավորի վարքագծի բանգալորյան սկզբունքների արդյունավետ կիրառության ապահովման միջոցների (ընդունված՝ 2010 թվականի հունվարի 21-22, Զամբիայում) 2-րդ մասի 14-րդ կետի համաձայն՝ դատավորի աշխատավարձը պետք է համապատասխանի նրա կարգավիճակին և պարբերաբար վերանայվի սույն պահանջներին համապատասխանությունն ապահովելու նպատակով:

Դատավորի աշխատավարձը պետք է երաշխավորված լինի օրենքով և չպետք է փոփոխվի ի վնաս դատավորի, նրա նշանակումից հետո: Դատարանների անկախությունը վերացական հասկացություն չէ: Այն ենթադրում է գործառնական, կառուցակարգային, նյութական ու սոցիալական անկախության այնպիսի նախադրյալներ, որոնք անհրաժեշտ ու բավարար են դատարանների և ամբողջ դատական իշխանության անկախությունը երաշխավորելու համար: Դատական իշխանության անկախության կարևորագույն երաշխիք է դատավորի հատուկ սահմանադրաիրավական կարգավիճակը, որի շնորհիվ ապահովվում է արդարադատության իրականացումն անկախ և անաչառ դատարանի կողմից: Այդ նպատակով հռչակվում է դատավորի անփոփոխելիությունն ու անձեռնմխելիությունը, ինչպես նաև նախատեսվում են դատավորների անկախության նյութական և սոցիալական երաշխիքներ:

Դատավորի կարգավիճակի կարևորագույն տարր են դատավորի անկախության նյութական և սոցիալական երաշխիքները, որոնց ոչ պատշաճ կերպով ապահովելու կամ ընդհանրապես չապահովելու դեպքում դատավորի անկախության մյուս բոլոր երաշխիքները դառնում են ոչ արդյունավետ:

Կարծում ենք դատավորների սոցիալական ապահովության հարցը կարգավորելիս անվերապահորեն պետք է հիմք ընդունվի դատավորների սոցիալական երաշխիքների հատուկ կարգավորման անհրաժեշտությունը և այս համատեքստում չպետք է նվազեցվի դատավորների սոցիալական ապահովության առկա մակարդակը: Նման մոտեցումը բխում է ՀՀ Սահմանադրությունից, ՀՀ ստանձնած միջազգային պարտավորություններից, ինչպես նաև Հայաստանի Հանրապետությունում հռչակված դատաիրավական բարեփոխումների ընդհանուր տրամաբանությունից, քանի որ դատական իշխանության անկախության ամրապնդմանն ուղղված քաղաքականության հռչակման դեպքում չեն կարող ընդունվել օրենքներ կամ այլ իրավական ակտեր, որոնք նվազեցնում են դատավորի անկախության ապահովմանն ուղղված գործող երաշխիքները, այդ թվում նաև` նյութական և սոցիալական:

Դատավորների սոցիալական վիճակի վատթարացումը լի է վտանգներով և մեծ կոռուպցիոն ռիսկեր է պարունակում դատավորների անկախության համար: Ըստ այդմ, հարկ է նկատել, որ դատավորի անկախության նյութական և սոցիալական երաշխիքներն ուղղված են ապահովելու ոչ միայն դատավորի անկախությունը, այլև կարևորագույն միջոց են հանդիսանում կոռուպցիոն ռիսկերի նվազեցման համար:

Հաշվի առնելով անկախ դատական իշխանության ամրապնդման գործում դատավորի անկախության պատշաճ ապահովման անհրաժեշտությունը` կարծում ենք, որ դատական համակարգի ֆինանսավորման, ինչպես նաև դատավորների նյութական և սոցիալական երաշխիքների նվազեցումը սկզբունքորեն անթույլատրելի է:

	Չի ընդունվել:
	Անհրաժեշտ է նկատի ունենալ, որ դատավորների անկախության նյութական երաշխիքի նվազեցում տեղի չի ունենում: Նախագծի հիմնավորման մեջ նշվել է, որ «Հայաստանի Հանրապետության դատական օրենսգիրքն ուժի մեջ մտնելու մասին» Հայաստանի Հանրապետության 2007 թվականի փետրվարի 22-ի ՀՕ-137-Ն օրենքով դատավորներին դասային աստիճան չի շնորհվում և նրանք դասային աստիճանի համար հավելավճարներ չեն ստանում, իսկ նախկինում դասային աստիճանը պահպանած դատավորների հավելավճարը գործող կարգավորմամբ սահմանափակված է ու չի կարող գերազանցել հիմնական աշխատավարձի 30 տոկոսը, և փաստացի այդ դատավորները դասային աստիճանի համար հավելավճար չեն ստանում: Ուստի նախագծով ուժը կորցրած է համարվում դրույթ, որ փաստացի չի կիրառվում, հետևաբար այն որևէ դատավորների նյութական ապահովվածության վրա ազդեցություն ունենալ չի կարող:


